ԱՄՓՈՓԱԹԵՐԹ
««ՊԱՐՏԱԴԻՐ ՀԱՇՏԱՐԱՐՈՒԹՅԱՆ ԿԱՄ ԴԱՏԱՐԱՆԻ ՆԱԽԱՁԵՌՆՈՒԹՅԱՄԲ ՀԱՇՏԱՐԱՐՈՒԹՅՈՒՆ ՆՇԱՆԱԿՎԵԼՈՒ ԴԵՊՔԵՐՈՒՄ ՀԱՇՏԱՐԱՐՈՒԹՅԱՆ ԻՐԱԿԱՆԱՑՄԱՆ ՀԱՄԱՐ ՀԱՇՏԱՐԱՐԻ ՎԱՐՁԱՏՐՈՒԹՅԱՆ ԴՐՈՒՅՔԱՉԱՓԸ ՍԱՀՄԱՆԵԼՈՒ, ՄԻՆՉԵՎ ԵՐԿՈՒ ԺԱՄ ՏԵՎՈՂՈՒԹՅԱՄԲ ԻՐԱԿԱՆԱՑՎԱԾ ՀԱՇՏԱՐԱՐՈՒԹՅԱՆ ԴԻՄԱՑ ՀԱՇՏԱՐԱՐԻ ՎԱՐՁԱՏՐՈՒԹՅԱՆ ԳՈՒՄԱՐԻ ՎՃԱՐՄԱՆ ՀԱՄԱՐ ՀԱՅՑՎՈՐԻՆ ՊԵՏԱԿԱՆ ԲՅՈՒՋԵԻՑ ՎՃԱՐՄԱՆ ԵՆԹԱԿԱ ՓՈԽՀԱՏՈՒՑՄԱՆ ՉԱՓԸ ԵՎ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Ֆինանսների նախարարություն
	21.04.2023թ.

	
	N 01/8-3/8018-2023

	Նախագծով նախատեսվում է սահմանել պարտադիր հաշտարարության կամ դատարանի նախաձեռնությամբ հաշտարարություն նշանակվելու դեպքերում հաշտարարության իրականացման համար հաշտարարի վարձատրության դրույքաչափը, ինչպես նաև  մինչև երկու ժամ տևողությամբ իրականացված պարտադիր հաշտարարության դիմաց վճարելու համար հայցվորին պետական բյուջեից վճարման ենթակա գումարի չափը և վճարման կարգը:
Որպես վարձատրության դրույքաչափ՝ Նախագծով յուրաքանչյուր մեկ ժամի դիմաց սահմանվում է 10.000 ՀՀ դրամի չափ:
Նախագծի ընդունման հիմնավորման մեջ վարձատրության դրույքաչափի ընտրությունը հիմնավորվում է նրանով, որ համաձայն ՀՀ առաջին ատյանի ընդհանուր իրավասության դատարաններում քաղաքացիական գործերի քննության վերաբերյալ 2021 թվականի հաշվետվության՝ 2021 թվականի ընթացքում ստացվել է ընտանեկան իրավահարաբերությունների վերաբերյալ 2819 դատական գործ, որոնցից 2495-ը նախատեսվող իրավակարգավորումների պարագայում կլինեին պարտադիր հաշտարարության ենթակա: Միջինացված հաշվարկներով և նշված վիճակագրական տվյալների հիման վրա Նախագծի ընդունումը (երկու ժամ իրականացված պարտադիր հաշտարարության համար վճարվող գումարի մասով) կհանգեցնի ՀՀ պետական բյուջեից տարեկան շուրջ 50.0 մլն դրամի հատկացման անհրաժեշտության: Ընդ որում, նշվում է, որ կատարված հաշվարկը խիստ պայմանական է, քանի որ անձը պետական բյուջեից փոխհատուցման ստացման իրավունք է ձեռք բերում միայն այն դեպքում, երբ իրականացված պարտադիր հաշտարարության արդյունքում վեճը չի լուծվում, իսկ դատական կարգով վեճի լուծումից հետո պահանջը մերժվում կամ մասնակի է բավարարվում, և  հայցվորը օրենքով ազատված է եղել պետական տուրքի վճարումից կամ դատարանը կիրառել է նման արտոնություն:
Ելնելով վերոգրյալից՝ առաջարկում ենք լրացուցիչ հիմնավորել Նախագծով առաջարկվող վարձատրության դրույքաչափը յուրաքանչյուր մեկ ժամի դիմաց հենց 10.000 ՀՀ դրամի չափով սահմանելը՝ հաշվի առնելով այն հանգամանքը, որ Նախագծի ընդունման հիմնավորումից էլ հստակ է, որ կատարված հաշվարկը խիստ պայմանական է:
     Նախագծի Հավելվածի 3-րդ կետով սահմանվում է, որ հայցվորին  պետական բյուջեից փոխհատուցումը վճարվում է Ֆինանսների նախարարության կողմից՝ դատարանի վճիռն  օրինական ուժի մեջ մտնելուց հետո մեկամսյա ժամկետում՝ հայցվորի կողմից Ֆինանսների նախարարություն ներկայացված դիմումի հիման վրա:
      Վերոնշյալի կապակցությամբ հայտնում ենք, որ «Հայաստանի Հանրապետության կառավարության կառուցվածքի և գործունեության մասին» օրենքի Հավելվածի 17-րդ կետով նախատեսվում է, որ ՀՀ ֆինանսների նախարարությունը մշակում և իրականացնում է հարկաբյուջետային՝ պետության եկամուտների ձևավորման և ծախսման, հանրային ֆինանսների կառավարման, այդ թվում՝ բյուջետային գործընթացի կազմակերպման, ներքին ֆինանսական հսկողության (ներառյալ` ներքին աուդիտի), գնումների գործընթացի պետական կարգավորման և համակարգման, ֆինանսաբյուջետային վերահսկողության, պետական պարտքի կառավարման, հաշվապահական հաշվառման, աուդիտորական գործունեության, խաղային գործի, ինչպես նաև ֆինանսատնտեսական, վարկային, ֆինանսական շուկայի միասնական քաղաքականության մշակման և իրականացմանն ուղղված աշխատանքների կատարման ապահովման, թանկարժեք մետաղների ոլորտում գործունեության կարգավորման, համայնքային բյուջեների եկամուտների ձևավորման ոլորտներում Կառավարության քաղաքականությունը:
      Հաշվի առնելով, որ Նախագծով առաջարկվող վերոնշյալ կարգավորումը չի առնչվում ՀՀ ֆինանսների նախարարության իրավասություններին, առաջարկում ենք Նախագծից հանել այն:	
	
	Մասամբ է ընդունվել 
Հաշտարարի աշխատանքի մեկ ժամի դիմաց վճարվող վարձատրության դրույքաչափը սահմանելիս հաշվի է առնվել հաշտարարության ընթացքում հաշտարարի կողմից կատարման ենթակա աշխատանքի բնույթը և ծավալը: Այսպես, կողմերի միջև ծագած վեճն առավել արագ և արդյունավետ լուծելու և որպես հետևանք՝ դատարանների ծանրաբեռնվածության թեթևացման նպատակով, օրենքով որոշ ընտանեկան գործերով սահմանվել է պարտադիր հաշտարարության ինստիտուտը: Հետևաբար, որոշ գործերով նախքան դատարան դիմելը անձինք պարտավոր են դիմել վեճի արտադատական կարգավորման նշված եղանակին: Միաժամանակ նշենք, որ հաշտարարություն կարող է նշանակվել նաև դատարանի նախաձեռնությամբ, եթե մեծ է վեճը հաշտությամբ ավարտելու հավանականությունը:
 Նշվածի համատեքստում հարկ է նկատի ունենալ, որ հաշտարարության իրականացումը բարդ և մասնագիտական հմտություններ պահանջող գործընթաց է, որը ենթադրում է որակավորման դասընթացներին մասնակցած և որակավորման քննությունների արդյունքներով որակավորման վկայագիր ստացած հաշտարարի կողմից գործի նյութերի ուսումնասիրություն, կողմերի հետ բանակցությունների վարում, վեճի լուծման՝ կողմերի համար ընդունելի տարբերակների առաջարկում, հաշտության համաձայնության կամ հաշտարարության ավարտման արձանագրության կազմում: 
[bookmark: _GoBack]Նշվածը հաշվի առնելով՝ օրենսդրական փոփոխություններով սահմավել է պարտադիր հաշտարարության, ինչպես նաև դատարանի նախաձեռնությամբ հաշտարարություն նշանակվելու դեպքում հաշտարարի վարձատրություն ստանալու իրավունքը: Միաժամանակ, հաշվի առնելով, որ կողմերի համար ինչպես արտադատական, այնպես էլ դատական փուլում սահմանվել են պարտադիր հաշտարարություն վերաբերյալ դրույթներ, օրենսդիրը սահմանել է, որ մինչև երկու ժամ իրականացված պարտադիր հաշտարարության, ինչպես նաև դատարանի կողմից հաշտարարություն նշանակվելու դեպքում հաշտարարի վարձատրության դրույքաչափերը պետք է սահմանվեն Կառավարության կողմից: Նշվածը կարևոր երաշխիք է կողմերի համար հաշտարարության մատչելիության ապահովման համար: Միաժամանակ, հարկ է նկատի ունենալ հաշտարարի համարժեք վարձատրություն ստանալու իրավունքը և սահմանել հնարավորինս ողջամիտ վարձատրության չափ:  Որպես համադրելի մեծություն կարող է դիտարկվել փաստաբանական գործունեության վճարների միջին գնացուցակը, ինչպես նաև պետական մարմինների լիազորությունների իրականացմամբ պայմանավորված` օրենքով սահմանված որոշ ծառայությունների կամ գործողությունների համար սահմանված պետական տուրքի չափը: Այսպես, Փաստաբանների պալատի խորհրդի կողմից սահմանվել է փաստաբանական գործունեության վճարների միջին գնացուցակ, որի համաձայն՝  փաստաբանի խելամիտ (ողջամիտ) վարձատրությունը որոշելիս փաստաբանի աշխատանքի (որը ներառում է նյութերն ուսումնասիրելը, օրենսդրությունն ուսումնասիրելը, փաստաթղթերի նախագծեր կազմելը, դատական նիստին կամ այլ դատավարական գործողությանը մասնակցելը) մեկ ժամի դիմաց փաստաբանի վարձատրությունը գնահատվում է բազային տուրքի երեսնապատիկի չափով[footnoteRef:1]: Անդրադառնալով պետական տուրքի վերաբերելի չափերին՝ համեմատության համար նշենք, որ ամուսնալուծության գրանցման համար սահմանված պետական տուրքի չափը 10.000 ՀՀ դրամ է, իսկ առաջին ատյանի ընդհանուր իրավասության դատարան ներկայացվող, այդ թվում՝ վեճի առարկայի նկատմամբ ինքնուրույն պահանջներ ներկայացնող երրորդ անձի կողմից ներկայացվող հայցադիմումների համար ոչ դրամական պահանջով սահմանված պետական տուրքի չափը՝ 20.000 ՀՀ դրամ: Հիմք ընդունելով վերոնշյալ վերլուծությունը՝ կարծում ենք, որ առաջարկվող դրույքաչափի սահմանման շնորհիվ կողմերի համար կապահովվի հաշտարարության հնարավորինս մատչելի արժեք, իսկ հաշտարարները հնարավորություն կստանան հնարավորինս համարժեք վարձատրվել իրենց կողմից իրականացված աշխատանքի դիմաց: Ինչ վերաբերում է նշված գումարի՝ պետական բյուջեից փոխհատուցման հարցին, ապա նշենք, որ գումարի հստակ չափ կանխատեսելը իրատեսական չէ, քանի որ հնարավոր չէ կանխատեսել այն գործերի թիվը, որոնցով կողը կդիմի պարտադիր հաշտարարության, այնուհետև վեճի չլուծման արդյունքում կդիմի դատարան, հաջորդիվ պահանջը չի բավարարվի կամ մասնակի կբավարարվի և  պետական տուրքից ազատված լինելու արդյունքում՝ հայցվորը հնարավորություն կստանա պետական բյուջեից գումարի հատուցում ստանալ: Կարծում ենք, որ պրակտիկայում նման գործերը խիստ սակավաթիվ են լինելու, սակայն  հաշվարկը ներկայացվել է հնարավոր առավելագույն չափով: Նշենք նաև, որ հաշվի առնելով քաղաքացիական գործերի քննության վերաբերյալ 2022 թվականի վիճակագրական տվյալների հրապարակման հանգամանքը, նախագծի հիմնավորումներում կատարվել է վերահաշվարկ: [1:  Տե՛ս https://advocates.am/images/library/gnacucak_29.07.2021.pdf 02.05.2023թ. դրությամբ:] 

Ինչ վերաբերում է Ֆինանսների նախարարության վերաբերյալ սահմանված իրավակարգավորմանը, ապա առաջարկը ընդունվել է, նախագծում կատարվել է փոփոխություն:  

